
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᑎᑎᖃᖁᑎᖏᓐᓂ ᓈᓴᐅᑎᓕᒃ: 08MN053 

ᒫᔾᔨ 23, 2020 

 

ᓄᓘᔭᓕᕆᓂᕐᒥᒃ ᑎᑎᖃᖅᑖᖃᑕᐅᓂᐊᖅᑐᑦ 

 

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ ᑐᔪᖅᑕᐅᔪᑦ 

 

ᐱᔾᔪᑎᓕᒃ: ᑐᑭᓯᓇᖅᑎᑦᑎᒋᐊᕈᒪᓂᖅ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᒃᑯᑦ ᖃᐅᔨᑎᑦᑎᒋᐊᕈᑎᖏᑦ ᓄᖃᖅᑎᑦᑎᓂᕐᒧᑦ  

 ᓇᖕᒥᓂᖅ ᑎᑭᔅᓯᒪᓗᑎᒃ ᐱᓕᕆᐊᖑᕙᓪᓕᐊᔪᓂᒃ ᑲᑎᒻᒪᕕᒃᓴᖏᓐᓂᒃ, ᓄᓇᓕᖕᓂᖔᖅᑐᓪᓗ 

ᐅᖃᖃᑎᒌᒡᕕᒃᓴᖏᓐᓂᒃ, ᑲᑎᒪᕙᒌᕐᕕᒃᓴᐃᓪᓗ, ᓈᓚᒋᐊᖅᑐᕐᕕᒃᓴᐅᑉ ᓯᕗᓂᐊᒍᑦ 

ᑲᑎᒪᕐᔪᐊᕐᕕᐅᓂᐊᓚᐅᖅᑑᑉ (ᒫᔾᔨ 16-ᒥᒃ 25-ᒧᑦ, 2020-ᒥ) ᐊᒻᒪᓗ ᐊᓯᔾᔨᖅᑕᐅᓂᖏᑦ 

ᐋᕿᐅᒪᓂᕆᔭᐅᓂᐊᖅᑐᑦ ᐊᒻᒪᓗ ᖃᖓᒃᑰᖓᓂᖏᓐᓂ ᐱᓕᕆᐊᖑᕙᓪᓕᐊᓂᖏᓐᓂᒃ ᑲᑎᒪᕕᒃᓴᐃᑦ ᐊᒻᒪᓗ 

ᑲᑎᒪᕙᒌᕐᕕᒃᓴᐃᑦ, ᓈᓚᒋᐊᖅᑐᕐᕕᒃᓴᐅᑉ ᑲᑎᒪᕐᔪᐊᕐᕕᐅᓂᐊᓚᐅᖅᑑᑉ ᓯᕗᓂᐊᒍᑦ 

 

 

ᐃᓚᒋᔭᐅᖃᑦᑕᖅᑐᓕᒫᓄᑦ: 

 

ᐅᖃᐅᓯᐅᓚᐅᖅᑐᓂ ᑕᐃᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᖏᓄᑦ (ᐊᕙᑎᓕᕆᔨᒃᑯᑦ ᑲᑎᒪᔩᓘᓐᓃᑦ ᑖᒃᑯᓇᓂ) 

ᓴᕿᑎᑦᑎᓚᐅᖅᑐᑦ ᓄᑖᓂᒃ ᑐᓴᒐᒃᓴᓕᐅᓚᐅᖅᑐᑦ ᐃᑉᐸᒃᓴᖅ ᑕᒫᓂ ᒫᔾᔨ 12, 2020-ᒥ, ᐱᔾᔪᑕᐅᓂᖏᓐᓂᒃ ᐃᓄᓕᒫᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓘᑕᐅᓂᖏᑦ ᑕᒪᒃᑯᓂᖓ ᐃᓄᐃᑦ ᑲᑎᖃᑦᑕᕈᓐᓇᕐᓂᖏᓐᓂᒃ ᐊᒻᒪᓗ 

ᓄᕙᒡᔪᐊᕐᓈᓗᓕᖅᑐᒥᒃ-19-ᒥ (ᓄᑖᕌᓗᒃ ᐋᓐᓂᐊᓕᕐᓈᓗᒃ) ᐱᔾᔪᑕᐅᓗᓂ, ᐊᕙᑎᓕᕆᔨᒃᑯᑦ ᓄᖃᖅᑎᑦᑎᓕᓚᐅᖅᑐᑦ 

ᐊᑐᖅᑕᐅᓂᐊᓚᐅᕋᓗᐊᖅᑐᓂᒃ ᓇᖕᒥᓂᖅ ᐃᓄᐃᑦ ᑎᑭᔅᓯᒪᓗᑎᒃ ᐱᓕᕆᐊᖑᓯᒪᔪᓂᒃ ᐱᔾᔪᑎᖃᖅᑐᓂᒃ ᑲᑎᒪᓂᕐᒥᒃ, 

ᓄᓇᓕᖕᒥᐅᓪᓗ ᐅᖃᖃᑎᒌᒡᕕᒃᓴᕆᓂᐊᓚᐅᖅᑕᖏᓐᓂᒃ ᐊᒻᒪᓗ ᑲᑎᒪᕙᒌᕐᓂᐊᓚᐅᖅᑐᓂᒃ, ᓈᓚᒋᐊᖅᑐᕐᕕᒃᓴᐅᑉ 

ᑲᑎᒪᕐᔪᐊᕐᕕᐅᓂᐊᖅᑑᑉ ᓯᕗᓂᐊᒍᑦ ᑲᔪᓯᓂᐊᓚᐅᖅᑐᓂᒃ, ᐃᖃᓗᖕᓂ, ᑕᒪᓂ ᒫᔾᔨ 16-ᒥᒃ 25-ᒧᑦ, 2020-ᒥ 

ᐊᑐᕆᐊᖃᓚᐅᕐᒪᑕ ᑲᑎᒪᔩᑦ ᖃᐅᔨᓴᑦᑎᐊᕆᐊᖃᕐᓂᖏᓐᓄᑦ ᓄᓘᔭᕐᒥᒃ ᐹᕕᓐᓛᓐᑯᑦ ᓴᕕᒃᓴᖅᓯᐅᑏᑦ ᐅᔭᕋᖕᓂᐊᖅᑏᑦ 

ᑯᐊᐳᕇᓴᖏᓐᓂ, ᑐᒡᓕᕆᔭᐅᑎᑦᑐᒪᔭᖏᓐᓂᒃ ᐱᕙᓪᓕᐊᑎᑦᑐᒪᔭᖏᓐᓂᒃ ᑐᒃᓯᕋᐅᑎᓕᐊᕆᓯᒪᔭᖏᓐᓂᒃ 

ᐱᓕᕆᐊᕆᔪᒪᓂᖅ. ᑲᑎᒪᔩᑦ ᖃᐅᔨᑎᑦᑎᒐᒥᒃ ᓄᖃᖅᑎᑕᐅᓂᖏᓐᓂᒃ ᑕᒪᒃᑯᐊ ᑲᑎᒪᓂᕆᔭᐅᓂᐊᓚᐅᖅᑐᑦ, ᑲᑎᒪᔩᑦ 

ᖃᐅᔨᒪᔭᖏᓐᓂᒃ ᑎᑎᕋᖅᓯᒪᓚᐅᖅᑐᑦ ᐃᒪᐃᓕᖓᔪᓂᒃ: “…ᑕᒪᒃᑯᐊ ᑲᑎᒪᓂᕆᔭᐅᓂᐊᓚᐅᖅᑐᑦ ᐊᑐᖅᑕᐅᔾᔮᕈᓐᓃᖅᑐᑦ 

ᐃᓄᐃᑦ ᓇᖕᒥᓂᖅ ᑎᑭᓯᒪᓗᑎᒃ ᑲᑎᒪᓂᐊᓚᐅᕐᓂᖏᑦ, ᐊᕙᑎᓕᕆᔨᒃᑯᓪᓗ ᐋᖀᒋᐊᖅᑎᑦᑎᓂᐊᓕᖅᓱᑎᒃ ᖃᖓ ᐊᒻᒪᓗ 

ᖃᓄᐃᓕᖓᓂᐊᖅᑐᓂᒃ ᑲᑎᒪᓂᕆᔭᐅᖔᕐᓂᐊᖅᑐᓂᒃ, ᓂᕆᐅᒋᔭᐅᓪᓗᑎᒃ ᐊᑐᕈᓐᓇᓚᖓᓂᖏᓐᓂᒃ ᑕᒪᐃᓐᓂᒃ 

ᐅᖄᓚᐅᑎᒃᑯᑦ ᑲᑎᒪᖃᑦᑕᓚᖓᓕᕐᓂᖅ ᐊᒻᒪᓗ ᑎᑎᖃᑎᒍᑦ ᐅᖃᐅᓯᒃᓴᓂᒃᑕᐅᔪᖃᑦᑕᕈᓐᓇᕐᓂᖏᓐᓂᒃ 

ᐱᓇᓱᐊᕈᓯᒐᓴᐅᓂᐊᖅᑐᓂ ᐊᒡᒋᖅᐸᓪᓕᐊᔪᓂ.”  

 

ᑕᐃᒪᖓᑦ ᑐᓴᒐᒃᓴᒥᓂᒃ ᓴᕿᑎᑦᑎᓚᐅᖅᑎᓪᓗᒋᑦ ᓯᑕᒻᒥᐅᓚᐅᖅᑐᒥ, ᒪᔾᔨ 12, 2020-ᒥ, ᑲᑎᒪᔩᑦ ᑎᑎᖃᖅᑖᖅᓯᒪᓕᖅᑐᑦ 

ᒥᑦᑎᒪᑕᓕᖕᒥᐅᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ1 ᐊᒻᒪᓗ ᖃᕆᑕᐅᔭᒃᑯᑦ ᑎᑎᖃᖅᑖᖃᑦᑕᖅᓯᒪᓪᓗᑎᒃ ᐊᓯᖏᓐᓂᒃ 

ᐃᓚᒋᔭᐅᖃᑦᑕᖅᓯᒪᔪᓂᒃ (ᐃᒡᓗᓕᖕᒥ ᐱᓕᕆᔨᐅᔪᑦ ᑎᒥᖁᑎᖓᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᒪᐃᔭᖓᓂᒃ 

ᐃᒡᓗᓕᖕᒥᒃ, ᑕᕆᐅᓕᕆᔨᒃᑯᑦ ᐅᑭᐅᖅᑕᖅᑐᒥ [Oceans North-ᑯᑦ], ᐊᒻᒪᓗ ᓄᓇᕐᔪᐊᕐᒥ ᐆᒪᔪᓕᕆᓂᕐᒧᑦ ᑐᕌᖓᔪᓂᒃ 

 
1 ᐊᕙᑎᓕᕆᔨᒃᑯᑦ ᐃᓄᓕᒫᓄᑦ ᑕᑯᔭᐅᔪᒃᓴᓂᒃ ᐅᖃᓕᒫᒐᖃᕐᕕᖓᑦ ᐃᓕᑕᕆᔭᐅᓂᕐᒧᑦ ᓇᓴᐅᑎᓕᒃ: 328903 

 ᒪᒃᐱᒐᖅ 2 ᑕᒪᐃᓐᓂ ᐅᑯᓇᖓᑦ 4 

ᑮᓇᐅᔭᒃᓴᓂᒃᑎᐅᕙᑦᑐᑦ WWWF-ᑯᑦ) ᐃᓱᒫᓘᑎᒋᔭᖏᓐᓂᒃ ᐅᖃᐅᓯᖃᖅᓱᑎᒃ ᐱᔾᔪᑎᖃᖅᑐᓂᒃ ᑲᑎᒪᔩᑦ 

ᐃᓱᒪᓕᐅᕈᑎᒋᓯᒪᓕᖅᑕᖏᓐᓂᒃ ᐊᑐᖅᑕᐅᓂᐊᕈᓐᓃᖅᑐᓂᒃ ᑕᒪᒃᑯᓂᖓ ᑲᑎᒪᓂᕆᔭᐅᓂᐊᓚᐅᖅᑐᑦ ᑐᓂᓯᓪᓗᑎᒡᓗ 

ᑎᑎᕋᖅᓯᒪᔪᓂᒃ ᐊᑐᓕᖁᔭᖏᓐᓂᒃ ᖃᓄᐃᓕᖓᖔᖁᔭᖏᓐᓂᒃ ᐱᓕᕆᐊᖑᓂᖏᓐᓂᒃ ᐊᒻᒪᓗ 

ᐋᕿᒋᐊᖅᑕᐅᖁᔨᓂᖏᓐᓂᒃ ᖃᓄᐃᓕᖓᓚᖓᓂᖏᑦ ᑕᒪᒃᑯᐊ ᑲᑎᒪᓂᐅᓂᐊᓚᐅᖅᑐᑦ. ᑲᑎᒪᔨᑦ ᓂᓪᓕᐅᑎᒃᓴᖃᕈᒪᕗᑦ 

ᑕᒪᒃᑯᓄᖓ ᐃᓱᒫᓘᑕᐅᔪᑦ ᓇᖕᒥᓂᖅ ᑕᒡᕘᓇ ᑎᑎᕋᖅᓯᒪᔭᒥᒍᑦ.  

 

ᑐᑭᓯᓇᑦᑎᐊᖁᓪᓗᒍ, ᑐᖓᕕᖃᓚᐅᖅᐳᑦ ᐊᕙᑎᓕᕆᔨᒃᑯᑦ ᐃᓱᒪᓕᐅᕐᓂᖏᓐᓄᑦ ᓄᖃᖅᑎᑦᑎᓂᖅ ᑕᒪᒃᑯᓂᖓ 

ᑲᑎᒪᓂᐅᓂᐊᓚᐅᖅᑐᓂᒃ ᑐᖓᕕᖃᒪᐅᖅᑐᖅ ᑕᐃᒃᑯᓂᖓᑐᐊᑦᓯᐊᖅ ᐅᖃᐅᔾᔭᐅᓯᒪᓂᕐᒥᓂᒃ ᐊᒻᒪᓗ 

ᖃᓄᐃᓕᐅᖁᔭᐅᓯᒪᓂᖏᓐᓂᒃ ᐃᓄᐃᑦ ᐊᒥᓲᖃᑦᑕᖁᔭᐅᔪᓐᓃᕐᓂᖏᓐᓂᒃ ᑲᑎᖓᐅᕐᓗᑎᒃ ᓄᓇᕗᑦ ᒐᕙᒪᒃᑯᑦ 

ᐊᖓᔪᖄᖓᑕ ᐃᓄᓕᒫᕐᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᒪᔨᖓᓂᖔᖅᑐᓂᒃ ᐊᒻᒪᓗ ᒪᓕᒃᓱᑎᒃ ᑲᓇᑕᓕᒪᒥ ᐃᓄᓕᒫᑦ 

ᐊᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᔨᖏᓐᓂᒃ ᓇᓗᓇᐃᒃᑯᑕᓕᐊᕆᔭᐅᓚᐅᖅᑐᓂᒃ ᐱᔾᔪᑎᖃᖅᑐᓂᒃ 

“ᐅᓗᕆᐊᓇᕈᓐᓇᕐᓂᖏᓐᓂᒃ-ᖃᐅᔨᒪᓪᓗᑎᒃ ᐃᓱᒪᓕᐅᕈᑎᖃᖃᑦᑕᕆᐊᖃᕐᓂᖏᑦ ᐊᒥᓲᓂᐊᕌᖓᒥᒃ ᐃᓄᐃᑦ 

ᑲᑎᑦᑐᓐᓇᕐᓂᖏᑦ ᓄᕙᒡᔪᐊᕐᓈᓗᒃ-19 ᐱᑕᖃᓕᖅᑎᓪᓗᒍ ᐊᐃᑦᑐᖅᑕᐅᕙᓪᓕᐊᔪᐊᓗᒃ ᓄᓇᕐᔪᐊᓕᒫᒥ”.2  

ᐊᑐᖅᑕᐅᔾᔮᕈᓐᓃᕋᓗᐊᖅᑎᓪᓗᒋᑦ ᑕᒪᒃᑯᐊ ᓇᖕᒥᓂᖅ ᑎᑭᓯᒪᓗᑎᒃ ᑲᑎᒪᓂᐅᓂᐊᓚᐅᖅᑐᑦ, ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓕᑕᖅᓯᓯᒪᕗᑦ ᐱᓕᕆᐊᖑᐃᓐᓇᕆᐊᖃᕐᓂᖏᓐᓂᒃ, ᐃᓕᑕᕆᔭᐅᓯᒪᔭᕆᐊᖃᕐᓂᖏᓪᓗ ᐊᑐᖅᑕᐅᖔᖁᔭᐅᓂᖏᑦ 

ᑕᒪᐃᓐᓄᑦ ᐃᓚᒋᔭᐅᖃᑦᑕᐃᓐᓇᖅᑐᓄᑦ ᑎᒥᖁᑎᒋᔭᐅᔪᓄᑦ, ᑐᑭᓯᓂᐊᕐᕕᐅᖁᔭᐅᓂᖏᑦ ᓄᓇᓕᖕᓂ ᐃᓱᒪᒋᔭᐅᓂᖏᓐᓂᒃ 

ᐊᒻᒪᓗ ᓇᖕᒥᓂᖅ ᐅᖃᐅᓯᒃᑯᑦ ᐅᖃᕈᓐᓇᖁᔭᐅᓂᖏᑦ ᐃᓚᒋᔭᐅᕙᒃᑐᑦ, ᒫᓐᓇᐅᓕᖅᑐᖅ ᓇᓗᓇᓕᕐᒪᑦ ᐱᔾᔪᑕᐅᓪᓗᓂ 

ᐋᓐᓂᐊᓕᕈᑕᐅᔪᓇᖅᑐᑦ ᓄᕙᓕᕐᔪᐊᕐᓈᓗᒃ-19 ᖃᓄᐃᓕᖓᓂᐊᓕᕋᓗᐊᕐᒪᖔᑦ ᐃᓄᐃᑦ ᓇᖕᒥᓂᖅ ᑎᑭᓯᒪᓪᓗᑎᒃ 

ᑲᑎᒪᔪᓐᓇᕐᓂᖏᑦ. ᑕᐃᒪᐃᓂᖓᓄᑦ, ᑲᑎᒪᔩᑦ ᑎᓕᓯᔪᓐᓇᕐᓂᐊᖅᑐᔮᖏᓚᑦ ᖃᓄᐃᓕᐅᖁᔨᔪᓐᓇᕐᓂᖅ ᐱᔾᔪᑎᖃᖅᑐᓂᒃ 

ᖃᖓ ᐊᒻᒪᓗ ᖃᓄᐃᓕᖓᓗᑎᒃ ᑲᑎᒪᓂᐊᕐᒪᖔᑕ ᓄᓇᓖᑦ ᐅᖃᖃᑎᒌᒡᕕᒃᓴᖏᓐᓂᒃ ᓄᖃᖅᑎᑕᐅᓯᒪᓂᖏᑦ 

ᑲᑎᒪᕕᒃᓴᕆᓂᐊᓚᐅᖅᑕᖏᑦ ᐊᑐᕈᓐᓇᕋᔭᕐᒪᖔᑕ. ᑲᑎᒪᔩᑦ ᒫᓐᓇᐅᔪᖅ ᖃᐅᔨᓴᖅᐸᓪᓕᐊᓕᖅᑐᑦ ᐃᖃᓇᐃᔭᕐᕕᖓᓐᓂ 

ᑕᒪᒃᑯᓄᖓ ᐱᓕᕆᐊᖑᓯᒪᔪᓂᒃ ᐊᒻᒪᓗ ᐸᕐᓇᐅᑕᐅᓯᒪᔭᕆᐊᖃᖅᐸᒃᑐᓂᒃ ᐱᓕᕆᔨᖏᓐᓂᒃ ᐊᓯᖏᓐᓂᒃ 

ᐊᑐᖅᑕᐅᖔᕈᓐᓇᕋᔭᖅᑐᓂᒃ ᑖᒃᑯᐊ ᑲᑎᒪᕝᕕᐅᔪᓐᓇᕐᓂᖏᓐᓂᒃ ᑭᓯᐊᓂ ᐊᑐᕈᓐᓇᓪᓚᕆᒃᑐᓂᒃ ᐊᓯᖏᓐᓂᒃ 

ᐱᒋᐊᖅᑎᑦᑎᔪᓐᓇᕐᓂᕐᒥᒃ ᓱᓕ ᖃᐅᔨᓯᒪᖏᓚᑦ ᐊᑐᖅᑕᐅᖔᕈᓐᓇᖅᑐᓂᒃ. ᑕᒪᓐᓇ ᑐᑭᖃᖅᑎᑕᐅᖏᓚᖅ ᑲᑎᒪᔩᑦ 

ᖁᔭᓈᖅᓯᒪᓂᖏᓐᓂ ᐊᑐᖅᑕᐅᖃᑦᑕᖅᑑᒐᓗᐊᓂᒃ ᐅᕝᕙᓗᓐᓃᑦ ᓯᕗᓂᒃᓴᐅᓂᐊᖅᑐᒥ ᐊᑐᖅᑕᐅᑲᓐᓂᕈᓐᓇᕐᓂᖏᓐᓂᒃ 

ᐃᓱᓕᑎᑦᑎᓗᑕᐅᓇᔅᓱᓐᖏᒻᒪᑕ. ᑭᓯᐊᓂ ᑐᑭᓕᐅᑐᐃᓐᓇᕋᓱᖕᓂᐊᖅᑐᑦ ᑲᑎᒪᔩᑦ ᐊᑐᖅᑕᐅᖔᕈᓐᓇᕋᔭᖅᑐᓂᒃ ᐊᓯᖏᓐᓂᒃ 

ᓱᓕ ᑐᑭᓕᐅᕈᑕᐅᓯᒪᖏᑦᑐᓂᒃ ᒪᓐᓇᐅᔪᖅ. ᓇᓗᓇᐃᔭᖅᑕᐅᓚᐅᖅᑐᑦ ᐃᓄᓕᒫᖅᓯᐅᑎᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐊᒻᒪᓗ ᐃᖃᓇᐃᔭᖅᑏᑦ ᑕᐃᒃᑯᐊ ᓄᓘᔭᕐᒥ ᐱᓕᕆᐊᖑᔪᒪᔪᓂᒃ ᖃᐅᔨᒪᔨᒋᔭᕗᑦ ᐊᒻᒪᓗ 

ᐸᕐᓇᐅᑕᐅᓯᒪᕙᒌᕆᐊᖃᖅᐸᒃᑐᓂᒃ ᑲᑎᒪᓂᐊᖅᑐᓂᒃ ᖃᐅᔨᒪᔨᑕᖅᐳᑦ ᖃᐅᔨᕙᓪᓕᐊᔭᖏᑦ ᐊᑐᖅᑕᐅᓂᐊᖅᑐᑦ ᑲᑎᒪᔨᓄᑦ 

ᐱᒋᐊᖅᑎᑕᐅᔪᓐᓇᕋᔭᖅᑐᓄᑦ ᐊᓯᖔᖏᓐᓂᒃ ᐊᑐᖅᑕᐅᖓᕈᓐᓇᖅᑐᓂᒃ ᓄᓇᓕᖕᓂ ᐅᖃᖃᑎᒌᒎᓐᓇᕐᓂᕐᒧᑦ ᐊᒻᒪᓗ 

ᖃᐅᔨᕕᐅᖃᑕᕐᓂᐊᕆᓪᓗᑎᒃ ᐃᖃᓇᐃᔭᖅᑏᑦ ᐊᕙᑎᓕᕆᔨᒃᑯᓐᓄᑦ ᐊᑐᓕᖅᑎᑦᑎᒋᐊᕋᔭᕈᑎᒃ ᐊᓯᖏᓐᓂᒃ ᐃᓄᖕᓄᑦ 

ᑎᑭᓯᒪᓗᑎᒃ ᑲᑎᒪᕕᐅᔪᓐᓇᕋᔭᖅᑐᓂᒃ. 

 

ᑐᒡᓕᕆᔭᖓᓐᓂ, ᑲᑎᒪᔩᑦ ᐅᖄᓚᐅᑎᒃᑯᑦ ᕿᓚᒥᐊᔪᒥᒃ ᑲᑎᒪᖃᑕᐅᓚᐅᕋᓗᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ, ᓄᓇᕗᑦ 

ᒐᕙᒪᒃᑯᖏᓐᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐹᕕᓐᓚᓐᑯᓐᓂᒃ ᓄᓘᔭᕐᒥ ᐅᖃᐅᓯᐅᓂᖏᓐᓂ 

ᖃᓄᐃᓕᖓᓕᕈᑕᐅᓂᖏᓐᓂᒃ ᑲᑎᒪᓂᐅᓂᐊᓚᐅᖅᑐᓂᒃ ᐱᔾᔪᑕᐅᓂᖓᓄᑦ ᓄᕙᓕᕐᔪᐊᕐᓈᓘᑉ-19 ᐱᑕᖃᓕᕐᓂᖓᓄᑦ, 

ᑲᑎᒪᔨᑦ ᑕᒻᒪᖅᓯᒪᔪᓂᒃ ᐊᒥᓱᒐᓴᖕᓂᒃ ᐃᓱᒪᒋᔭᐅᓕᖅᑐᓂᒃ ᑐᑭᓯᔭᐅᑦᑎᐊᖁᔨᒋᕗᑦ ᑕᐃᔅᓱᒥᖓ ᐅᖄᓚᐅᑎᒃᑯᑦ 

ᑲᑎᒪᓂᕆᓚᐅᖅᑕᖓᓐᓂ, ᐃᓚᒋᔭᐅᓚᐅᖅᑐᓄᑦ ᐅᖃᐅᓯᐅᖃᑦᑕᖅᓯᒪᓂᖓᓄᑦ ᑕᒻᒪᖅᓯᒪᔪᓂᒃ.  ᐅᖄᓚᐅᑎᒃᑯᑦ 

ᑲᑎᒪᓚᐅᕐᓂᖏᑦ ᐱᒋᐊᖅᑎᑕᐅᓚᐅᓐᖏᑦᑐᖅ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᑐᖓᕕᒋᔭᐅᓚᐅᓐᖏᑦᑐᖅ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᖃᖅᑎᑦᑎᓂᖏᓐᓄᑦ ᑲᑎᒪᓂᕆᔭᐅᓂᐊᓚᐅᖅᑐᓂᒃ ᐊᒻᒪᓗ ᑐᒃᓯᕋᕈᑕᐅᓚᐅᕋᑎᒃ 

 
2 ᐊᑐᐃᓐᓇᐅᔪᑦ ᐱᔭᒃᓴᐃᑦ ᑲᓇᑕᒥ ᐃᓄᓕᒪᖅᓯᐅᑎᓂᒃ ᐊᓐᓂᐊᖅᓕᕆᔨᕐᔪᐊᑯᑦᖃᕆᑕᐅᔭᒃᑯᑦ CPHS-ᑯᑦ ᑕᑯᓂᐊᖅᑕᐅᕝᕕᖓᓂ ᐅᕙᓂ: 

https://www.canada.ca/en/public-health/services/diseases/2019-novel-coronavirus-infection/health-professionals/mass-gatherings-risk-

assesment.html. 

https://www.canada.ca/en/public-health/services/diseases/2019-novel-coronavirus-infection/health-professionals/mass-gatherings-risk-assesment.html
https://www.canada.ca/en/public-health/services/diseases/2019-novel-coronavirus-infection/health-professionals/mass-gatherings-risk-assesment.html

ᖃᓄᖅ ᐅᖃᖁᔭᐅᓂᖅ ᐃᓚᒋᔭᐅᖃᑕᐅᕙᒃᑐᑦ ᑲᑎᒪᖃᑕᐅᕙᑦᑐᑦ, ᐱᔾᔪᑎᖃᖅᑐᓂᒃ ᖃᓄᐃᓕᖓᓂᐊᓕᖅᑐᓂᒃ ᐊᒻᒪᓗ 

ᖃᖓ ᑲᑎᒪᓂᐊᕐᒪᖔᑕ ᑲᑎᒪᓂᕆᔭᐅᓂᐊᓚᐅᖅᑐᓂᒃ. ᐊᕙᑎᓕᕆᔨᒃᑯᑦ ᐃᓚᐅᓚᐅᖅᑐᑦ ᐅᖄᓚᐅᑎᒃᑯᑦ ᑲᑎᒪᓂᖏᓐᓂ 

ᖃᐅᔨᔪᒪᓪᓗᑎᒃ ᖃᐅᔨᒪᔭᕆᐊᖃᖅᑕᖏᓐᓂᒃ, ᐊᖏᔫᑏᑦ ᑎᒥᖁᑎᒋᔭᐅᔪᓄᑦ ᑭᒡᒐᖅᑐᐃᔨᐅᕙᒃᑐᑦ ᐃᓱᒪᒋᔭᐅᓂᖏᓐᓄᑦ 

ᑲᑎᒪᔭᖅᑐᕆᐊᓖᑦ ᖃᖓᑕᓲᒃᑰᕆᐊᖃᕐᓂᖏᓐᓂᒃ ᐊᔪᓕᖅᑎᑕᐅᔪᓐᓇᕐᓂᖏᑦ ᑎᑭᑦᑐᓐᓇᕐᓂᖅ, ᐱᔾᔪᑕᐅᓂᖓᓄᑦ 

ᒫᓐᓇᓵᖅ ᐃᖕᒥᓂᒃ ᐃᓄᓕᒫᑦ ᐃᓄᒋᐊᖅᑐᓃᑦᑕᐃᓕᒪᖁᔭᐅᓕᖅᑎᓪᓗᒋᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᐊᒻᒪᓗ 

ᐃᓕᑕᕆᔭᐅᓯᒪᓕᖅᑎᓪᓗᒍ ᐊᐃᑦᑐᖅᑕᐅᕙᓕᐊᓕᕐᓂᖓ ᓄᕙᓕᕐᔪᐊᕐᓈᓗᑉ-19, ᑕᐃᑲᓂ ᐅᔭᕋᖕᓂᐊᒐᒃᓴᖅᓯᐅᖅᑏᓪᓗ 

ᐱᕙᓪᓕᐊᔪᓕᕆᔩᓪᓗ ᑲᑐᔾᔨᖃᑎᒌᖏᑦ ᑲᑎᒪᓚᐅᖅᑎᓪᓗᒋᑦ, ᖃᐅᔨᔭᐅᓚᐅᕐᒪᑦ ᐋᓐᓂᐊᓕᖅᑐᖃᕐᓂᖅ ᓄᕙᓕᕐᓈᓗᖕᒥᒃ-

19-ᒥᒃ ᑲᑎᒪᔭᖅᑐᖅᓯᒪᓚᐅᖅᑐᒥᒃ, ᑭᖑᓂᐊᒍᑦ. ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᐅᖃᑦᑕᓚᐅᖅᑐᑦ ᐊᐱᖁᑎᒃᓴᓄᑦ 

ᐱᔾᔪᑎᖃᖅᑐᓂᒃ ᐊᓯᖔᖏᓐᓂᒃ ᐊᑐᕈᓐᓇᕋᔭᕐᒪᖔᑕ ᑲᑎᒪᖃᑕᕈᓐᓇᕐᓂᖏᓐᓂᒃ, ᑕᐃᑲᓂ ᐅᖃᐅᓯᐅᓚᐅᖏᒻᒪᑕ 

ᐃᓄᐃᑦ ᑎᑭᓯᒪᓗᑎᒃ ᑲᑎᒪᓚᖓᓂᖏᑦ ᓄᖃᖅᑎᑕᐅᓂᐊᕐᒪᖔᑕ, ᐅᖃᐅᓯᐅᓚᐅᖏᒻᒥᔪᑦ ᐊᓯᖔᖏᓐᓂᒃ 

ᐊᑐᕈᓐᓇᕐᒫᖓᑕ. 

 

ᐃᓱᒪᒋᓪᓗᒋᑦ ᐊᓯᖔᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐃᓱᒪᓕᐅᕈᑎᖃᕈᓐᓇᕐᓂᕐᒥᒃ, ᖁᓛᓂ ᐅᖃᐅᓯᐅᓯᒪᔪᓂ, 

ᑲᑎᒪᔨᑦ ᒫᓐᓇᐅᔪᖅ ᓇᓚᐅᑖᕈᓐᓇᖏᓚᑦ ᖃᖓᐅᓇᔭᖅᑐᒥᒃ ᓇᖕᒥᓂᖅ ᐃᓄᐃᑦ ᑎᑭᓯᒪᓗᑎᒃ ᑲᑎᒪᔪᓐᓇᕋᔭᕐᓂᖅ 

ᐊᒻᒪᓗ/ᐅᕝᕙᓗᓐᓃᑦ ᐊᓯᖔᖏᓐᓂᒃ ᐋᕿᐅᒪᔪᓐᓇᕐᓂᖏᓐᓂᒃ ᓄᓇᓕᖕᓂ ᐅᖃᖃᑎᒌᒃᑎᑕᐅᓂᖏᓐᓂᒃ 

ᑲᑎᒪᕕᐅᓕᕈᓐᓇᕋᔭᖅᑐᓂᒃ. ᑭᓯᐊᓂᓕ, ᒫᓐᓇᐅᑲᐃᓐᓇᖅᑐᒥ, ᑲᑎᒪᔩᑦ ᖃᐅᔨᒪᓕᖅᑐᑦ ᐃᓚᐅᕙᒃᑐᑦ 

ᐸᕐᓇᒃᐸᓪᓕᐊᓕᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᐱᓕᕆᐊᖑᕙᓪᓕᐊᔪᓂᒃ ᓅᓘᔭᕐᒥ ᑲᑎᒪᓂᐅᓂᐊᖅᑐᓂ. ᑕᒪᒃᑯᐊ 

ᐸᕐᓇᐅᑕᐅᓂᖏᑦ ᐃᓚᖃᐳᑦ ᖃᐃᑕᐅᖃᑦᑖᓂᒃᓯᒪᓕᖅᑐᓂᒃ ᑲᑎᒪᔨᓄᑦ ᐱᒻᒪᕆᐅᔪᓂᒃ ᑎᑎᖃᑎᒎᖓᔪᓂᒃ 

ᐅᖃᐅᓯᒃᓴᓂᒃᑕᐅᓯᒪᓕᖅᑐᓂᒃ ᐱᔾᔪᑎᖃᖅᑐᓂᒃ ᓱᓕ ᐋᖀᔭᐅᓯᒪᖏᑦᑐᓂᒃ ᐃᓱᒫᓘᑕᐅᔪᓂᒃ ᐱᓕᕆᐊᖑᔪᒪᔪᓂᒃ 

ᐃᓚᐅᖃᑦᑕᖅᑐᑦ ᕿᒥᕐᕈᐊᖅᓯᒪᓂᖏᓐᓂᒃ ᑭᖑᓪᓕᖅᐸᕆᔭᐅᔪᓂᒃ ᐊᕙᑎᒥᒃ ᐊᒃᑐᖅᓯᓯᒪᔪᓐᓇᕐᓂᖏᓐᓂᒃ 

ᐅᓂᒃᑳᓕᐊᓐᖏᓂᒃ ᐃᓚᒋᐊᕈᑕᐅᓕᖅᑐᓂᒃ ᑕᐃᒃᑯᓄᖓ ᑐᒡᓕᕆᔭᐅᔪᑦ 2 ᐱᕙᓪᓕᐊᑎᑦᑎᓂᕐᒧᑦ ᐱᒋᐊᖅᑎᑕᐅᔪᒪᔪᓂᒃ 

ᐹᕕᓐᓛᓐᑯᓐᓄᑦ. ᑕᐃᒪᐃᓂᖓᓄᑦ, ᑲᑎᒪᔨᑦ ᐅᖃᐅᓯᕆᓯᒪᔭᖏᑦ ᑎᑎᖃᑎᒎᖅᑎᑕᐅᔪᓐᓇᕐᓂᖏᑦ ᐅᖃᐅᓯᒃᓴᓂᒃ 

ᖃᐃᑦᑎᔪᒪᔪᑦ ᐊᑐᖅᑕᐅᑐᐃᓐᓇᕆᐊᖃᕐᓂᖏᑦ ᐊᒻᒪᓗ ᐅᖄᓚᐅᑎᒃᑯᑦ ᑲᑎᒪᔪᓐᓇᕐᓂᖏᑦ ᑐᕌᖓᖏᓚᑦ 

ᐊᒃᓱᕈᕐᓇᖅᑐᑰᑲᓐᓂᖁᔨᓂᕐᒧᑦ ᐅᕝᕙᓗᓐᓃᑦ ᓄᑖᒻᒪᕆᐅᒐᑎᒃ ᐊᑐᖅᑕᐅᖃᑦᑕᖅᓯᒪᔪᓄᑦ ᐃᓚᐅᕙᒃᓯᒪᔪᓄᑦ ᐊᒻᒪᓗ 

ᑲᑎᒪᔩᑦ ᓱᓕ ᐅᓂᒃᑲᖅᓯᒪᑦᑎᐊᕐᓂᐊᖅᑐᓂᒃ ᖃᓄᐃᓕᐅᓚᖓᓂᕐᒥᓂᒃ ᓇᓗᓇᐃᔭᐃᓯᒪᔭᕆᐊᖃᕐᓂᖏᓐᓂᒃ ᓱᓕ, 

ᐊᑐᖅᑕᐅᖔᕈᓐᓇᕐᓂᐊᖅᑐᓂᒃ ᐃᓚᐅᕙᒃᑐᑦ, ᖃᐅᔨᒪᖁᔭᐅᑦᑎᐊᖅᐳᑦ ᐃᓱᒪᓘᑎᒋᔭᖏᑦ ᐅᔾᔨᕆᔭᐅᓯᒪᑦᑎᐊᕐᒪᑕ.    

 

ᑕᒪᓐᓇ ᐱᓇᓱᐊᑦᑎᐊᕈᒪᓪᓗᒍ, ᐊᕙᑎᓕᕆᔨᒃᑯᑦ  ᒫᓐᓇᐅᓕᖅᑐᖅ ᓴᓇᔭᐅᑎᑦᑎᓕᖅᑐᑦ ᐋᕿᒋᐊᖅᑕᐅᓯᒪᔪᓂᒃ ᖃᖓ 

ᐊᒻᒪᓗ ᖃᓄᖅ ᐊᑐᕐᓂᐊᕐᓂᕐᒥᓂᒃ ᐱᔭᒃᓴᕆᔭᖏᓐᓂᒃ, ᓇᓗᓇᖏᓐᓂᖅᓴᐅᖁᓪᓗᒍ ᖃᓄᐃᓕᖓᓂᐊᖅᑐᔮᕐᓂᖏᓐᓂᒃ 

ᐅᖄᓚᐅᑎᒃᑯᑦ ᑲᑎᒪᕕᒃᓴᖏᑦ, ᕿᒥᕐᕈᐊᖅᑕᐅᓂᖏᓐᓄᑦ ᐱᕙᓪᓕᐊᑎᑕᐅᔪᒪᔪᑦ ᐃᓱᒫᓘᑕᐅᓂᖏᑦ ᓴᕿᑎᑕᐅᓯᒪᔪᑦ 

ᐊᑎᓕᐅᖅᑕᐅᓯᒪᓕᖅᑐᓄᑦ ᐅᖃᕈᓐᓇᕐᕕᒃᓴᖃᖅᑎᑕᐅᔪᓄᑦ ᒫᓐᓇᐅᔪᖅ ᒪᓕᒃᑕᐅᓪᓗᑎᒃ ᑎᑎᖃᑎᒍᑦ 

ᐅᖃᐅᓯᒃᓴᓂᒃᓯᒪᓕᖅᑕᖏᑦ. ᑲᑎᒪᔩᑦ ᐱᓂᐊᕐᓂᖃᒻᒪᕆᒃᐳᑦ ᓯᕗᕙᕆᐊᖅᑎᑦᑎᔪᒪᓂᖅ ᖃᐅᔨᓴᖅᑕᐅᕕᒃᓴᖓᓂᒃ 

ᑐᒡᓕᕆᔭᐅᔪᒥᒃ 2 ᐱᕙᓪᓕᐊᑎᑕᐅᔪᒪᓂᕐᒧᑦ ᑐᒃᓯᕋᖅᑕᐅᓯᒪᔪᓂᒃ, ᐊᑐᕐᓗᑎᒃ ᑐᑭᓕᐅᑦᑎᐊᕐᓂᖅᐹᖑᔪᓐᓇᖅᑐᓂᒃ 

ᐊᑐᕈᓐᓇᖅᑕᖏᓐᓂᒃ, ᐃᓱᒪᒋᓪᓗᒋᑦ ᖃᓄᐃᓕᖓᓕᕐᓂᕗᑦ, ᐊᒻᒪᓗ ᑕᒡᕘᓇᔅᓴᐃᓐᓇᖅ ᐃᒃᐱᒋᔭᐅᑦᑎᐊᖁᓪᓗᒋᑦ 

ᐋᐃᑦᑐᖅᑕᐅᒌᑯᑕᐅᓂᕐᒧᑦ ᐊᑐᖁᔭᐅᔪᑦ ᑕᐃᒃᑯᓂᖓ ᓄᕙᓕᕐᔪᐊᓈᓗᖕᒥᒃ-19-ᒥᒃ ᐱᔾᔪᑕᐅᔪᓐᓇᕐᒪᑦ 

ᐊᔪᕐᓇᕈᑕᐅᔪᓐᓇᕐᓂᖅ ᐸᕐᓇᐅᑕᐅᓯᒪᔫᒐᓗᐊᓄᑦ ᐃᓚᐅᕝᕕᐅᔪᓐᓇᕐᓂᖅ, ᑭᖑᕙᕆᐊᕈᑕᐅᒃᑲᓐᓂᑐᐃᓐᓇᕈᓐᓇᕐᒥᔪᓂᒃ. 

ᑲᑎᒪᔨᑦ ᐊᑐᐃᓐᓇᕈᐃᓂᐊᖅᑐᑦ ᐅᓂᒃᑳᖅᓯᒪᑦᑎᐊᖅᑐᓂᒃ ᑐᓴᒐᒃᓴᓂᒃ ᓄᑖᓂᒃ ᐊᒻᒪᓗ 

ᓇᓗᓇᐃᔭᐃᑦᑎᐊᒃᑲᓐᓂᕐᓂᐊᖅᑐᓂᒃ ᓇᓗᓇᐃᒃᑯᑕᕆᔭᐅᓂᐊᖅᑐᓂᒃ ᖃᐅᔨᒪᑎᑦᑎᒋᐊᕈᑎᒃᓴᓄᒃ ᑕᒪᐃᓐᓄᑦ 

ᐃᓚᐅᖃᑕᐅᕙᒃᑐᓄᑦ, ᐊᔪᕐᓇᕈᓐᓃᖅᑐᐊᖅᐸᑦ.  

 

ᐱᔭᕇᖅᐸᓪᓕᐊᓂᖏᓐᓂ, ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᐅᒪᕗᑦ ᐃᓱᒪᓘᑕᐅᓂᖏᓐᓂᒃ ᑕᒪᐃᓐᓄᑦ 

ᑲᑎᒪᔭᖅᑐᖃᑕᐅᓯᒪᕙᒃᑐᓄᑦ ᐱᔾᔪᑎᖃᕐᓂᖏᓐᓂᒃ ᓈᒻᒪᓇᖅᓯᒪᑦᑎᐊᕆᐊᖃᕐᓂᖏᓐᓂᒃ ᐱᔭᕇᖅᑕᐅᓯᒪᔭᕆᐊᓖᑦ, 

ᑕᒪᒃᑭᖅᑕᐅᓯᒪᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᐃᓚᐅᔪᓐᓇᑦᑎᐊᕆᐊᖃᕐᓂᖏᓐᓂᒃ ᑕᒪᑐᒪᓂ ᑲᑎᒪᔨᑦ 

ᖃᐅᔨᓴᖅᐸᓪᓕᐊᓚᖓᓂᖏᓐᓂᒃ ᑐᒡᓕᕆᔭᐅᔪᓂᒃ 2 ᐱᕙᓪᓕᐊᑎᑕᐅᔪᒪᔪᓂᒃ ᑐᒃᓯᕋᖅᑕᐅᓯᒪᓕᖅᑐᓂᒃ, ᐊᒻᒪᓗ 

ᑐᑭᓯᔭᐅᑎᐊᖁᔨᓗᑎᒃ ᑕᒪᒃᑯᐊ ᑕᒪᕐᒥᒃ ᐃᓱᒪᓘᑕᐅᓂᖏᑦ ᑲᒪᒋᔭᐅᔭᕆᐊᖃᕐᒪᑕ ᐃᓱᒪᒋᔭᐅᓗᑎᒃ ᓱᓇᑦ 

ᐊᑐᖅᑕᐅᔭᕆᐊᖃᒻᒪᕆᖕᒪᖔᑕ ᐊᒻᒪᓗ ᑐᑭᓕᐅᑦᑎᐊᑐᐃᓐᓇᕐᒪᖔᑕ ᑕᒪᑯᐊ ᐋᓐᓂᐊᓕᕇᒃᑯᑕᐅᔪᑦ ᐊᒻᒪᓗ 

ᐅᓗᕆᐊᓇᖅᑐᒦᑎᑦᑎᑕᐃᓕᒪᔭᕆᐊᖃᕐᓂᕐᒧᑦ ᐊᑐᖅᑕᐅᔭᕆᐊᖃᕐᓂᖏᑦ ᑕᒪᐃᓐᓂ ᓄᓇᕗᒻᒥᐅᓂᒃ ᑕᒪᐃᓐᓂᓪᓗ ᑕᒡᕘᓇ 

ᐃᓚᐅᖃᑕᐅᕙᒃᑐᓄᑦ ᑲᒪᒋᔭᐅᔭᕆᐊᖃᖅᑐᑦ, ᑲᔪᓯᕙᓪᓕᐊᓂᖏᓐᓂ. ᑕᒪᓐᓇ ᐃᓱᒪᒋᓪᓗᒋᑦ, ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖁᔭᓕᑦᑎᐊᖅᐳᑦ ᑕᐃᒪᖓᑦ ᑐᑭᓯᐅᒪᑦᑎᐊᖃᑕᐃᓐᓇᕐᓂᖏᓐᓄᑦ, ᐋᕿᒋᐊᖃᑦᑕᕈᓐᓇᕐᓂᖏᓐᓄᑦ ᐊᒻᒪᓗ 

ᐃᑲᔪᖅᓱᐃᖃᑕᕐᓂᖏᓄᑦ ᑲᑎᒪᔨᓂᒃ, ᐊᓯᔾᔨᖅᐸᓪᓕᐊᔪᐊᓗᖕᒥᒃ ᓱᒃᑲᓕᔪᒥᒃ ᐊᑐᓕᖅᑎᓪᓗᑕ.  

 

ᐊᐱᖁᑎᒃᓴᖃᑐᐊᕈᕕᑦ ᑲᑎᒪᔨᑦ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᓯᕗᒧᑦ, ᐅᖃᕐᕕᐅᓂᐊᖅᐳᖅ ᑖᓐᓇ ᐊᑖᓂ 

ᐊᑎᓕᐅᖅᓯᒪᔪᖅ, ᓇᖕᒥᓂᖅ, ᐅᖄᓚᐅᑎᖓᓂ ᐅᕙᓂ(867) 983-4608 ᐅᕝᕙᓗᓐᓃᑦ ᖃᕆᑕᐅᔭᒃᑯᑦ 

ᑎᑎᖃᖅᑖᕐᕕᖓᒍᑦ ᐅᕙᓂ rbarry@nirb.ca.  

 

 

ᑎᑎᕋᖅᑐᖅ, 

 

 

 

ᕋᐃᔭᓐ ᐱᐅᕆ 

ᐃᖃᓇᐃᔭᖅᑎᓕᒫᓂᒃ ᑐᑭᒧᐊᒃᑎᑦᑎᔨ ᐊᐅᓚᑦᑎᔨᖓ 

ᓄᓇᕗᒻᒥ ᐊᕙᑎᓕᕆᔨᑯᑦ ᑲᑎᒪᔨᖏᓐᓂ 

  ᑯᐊᐳᕇᓴᖓᑦ 

